
1 

 

 ހެންވޭރު ދެކުނު ދާއިރާގެ މެންބަރު މުޙއަްމަދު ޢަބްދުލްކަރީމް ވާހަކަދެއްކވެުން: 

ޝުކުރިއްޔާ އިއްޒަތްތެރި ރައީސް. އިއްޒަތްތެރި ވޒަީރާ އަޅުގަނޑު ކޮށްލަން ބޭނުންވާ ސވުާލަކީ، މާލެއާއި ހުޅުމާލެ 

ގުޅުވާލުމަށް އަޅާ ބްރިޖުގެ މަސއަްކަތް ކުރުމަށް ހަދާފައިވާ އެންވަޔަރަންމަންޓް އިމްޕެކްޓް އެސެސްމެންޓް )އީ.އައި.އޭ(  

ބްރިޖު މާލެއާ ގުޅާލައި، ބުޑު ޖެހުމަށް ހަމަޖެހިފައި ވަނީ ބޮޑުތަކުރުފާނު މަގާ ދިމާ  ރިޕޯޓުގައި ފާހަގަކޮށްފައިވާގޮތުން 

މޫދަށެވެ. ނަމވަެސް އެނވްަޔަރަންމަންޓް އިމްޕެކްޓް އެސެސްމެންޓް )އީ.އައި.އޭ( ރިޕޯޓާ ޚިލާފަށް އެއްވެސް މިންވަރެއް  

 ޝުކުރިއްޔާ. ؟ ވަރުނުލާ ރާޅުގަނޑުން ހިއްކަން ނިންމާފއަވިާނެތޯ

 

 ޔާސަތުން ވާހަކަދެއްކެވުން:ރި

 އިއްޒަތްތެރި ވަޒީރު.  

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

ހުޅުލެއާ   މާލއެާއި  އާދެ!  ދަންނަވަން.  ޖަވާބުގައި  ކުރެއްވި ސުވާލުގެ  އެ  މެންބަރު  އިއްޒަތްތެރި  އާދެ!   .`

ޅޭ ޗައިނާ މޯލްޑިވްސް ފްރެންޑްޝިޕް ބްރިޖުގެ މަސއަްކަތް ކުރިއަށްދަނީ އީ.އއަި.އޭއާ އެއްގޮތަށް. މި  ދެމެދުގައި އެ 

މަޝްރޫޢުގެ އީ.އއަި.އޭ ރިޕޯޓު ހަދާފައި ވަނީ ފީސިބިލިޓީ ސްޓޭޖުގައި އެއްކުރވެުނު މަޢުލޫމާތަށް ބަލައި ކޮންސަލްޓެންޓު  

ބްރި އެއްގޮތަށް.  މެތަޑޮލޮޖީއާ  ހުރި ހުށަހަޅއުވްާފައިވާ  ކޮންޑިޝަން  ވޭވް  ސަރަހއަްދުގެ  ކަނޑއަަޅާފައިވާ  ޖުއެޅުމަށް 

ގޮތުން ބާޖު ޕްލެޓްފޯމެއް ބޭނުންކޮށްގެން މާލޭ ލޮނޒުިޔާރަތްކޮޅު ސަރަހއަްދުގައި ޕައިލް ޑްރައިވްކުރުމަށް ދަތވިާނެތީ،  

އިގެން މަސައްކަތްކުރުމަށް ވަނީ ބްރިޖއުެޅުމަށް ކަނޑައެޅިފައިވާ ސަރަހއަްދުގެ އުތުރުން ވަގުތީ ޓްރެސަލް ބްރިޖެއް އަޅަ 

މަޝްރޫޢުގެ   ކަނޑއަަޅުއވްާނީ  ޑީޓެއިލްތައް  ބްރިޖުގެ  ޓްރެސަލް  މި  ނަމވަެސް،  ހުށަހަޅާފަ.  ރިޕޯޓުގައި  އީ.އައި.އޭ 

ކޮންޓްރެކްޓަރު ކަމަށް ވާތީ، ކޮންޓްރެކްޓަރު ހުށަހެޅއުްވި ޑީޓެއިލްތަކާ އެކު އީ.އައި.އޭއަށް އެމެންޑްމެންޓެއް ހުށަހަޅައި 

އެމެންޑްމެންޓު ވަނީ ފާސްކޮށްފަ. އެ ސަރަހއަްދުގައި މަސައްކަތްކުރެވެމުންދަނީ އީ.އއަި.އޭ ރިޕޯޓާއި އަދި ރިޕޯޓަށް މި  

އެއްވެސް  ރާޅުގަނޑުގެ  ވަރުނުލާ  ދަށުން  މަޝްރޫޢުގެ  މި  އެއްގޮތަށް.  އެޑެންޑެމްތަކާ  އެމެންޑްމެންޓާއި  ހުށަހެޅުނު 

އް ނުވޭ. އަދި އަޅުގަނޑު ހަމަ އއިޒްަތްތެރި މެންބަރުގެ ސުވާލުގެ ޖަވާބުގއަި  ބއަެއް ދއާިމީކޮށް ހއިްކުމަށް ހަމަޖެހިފއަެ

އިތުރަށް ތަފުޞީލުކޮށްލުމަށް ޓަކައި އީ.އައި.އޭ ރިޕޯޓުގެ ތެރޭގައި ހިމެނިފއަިވާ މިކަމާ ގުޅޭ ބައެއް ތަންކޮޅު އިނގިރޭސި  

ތަކަށް އެދެން ޓެކްނިކަލް މަޢުލޫމާތަކަށް ވާތީ ބަހުން އއިޒްަތްތެރި ރައީސްގެ ޢޒިުނަޔާ އެކީގައި ދަންނަވާލުމަށް ފުރުޞަ

އޭގައި އޮތް ގޮތަށް ދަންނަވާލުމަށް ޓަކައި. އަޅުގަނޑު ދެންމެ މިދެންނެވި ޕއަިލް ފއަުންޑޭޝަންތަކާ ގުޅޭގޮތުން އޮތް  

 ތަންކޮޅު އަޅުގަނޑު ދަންނަވައިލާނީ:

They will be installed by setting up drilling platforms right above the designated 

locations, activities involved in the construction of piers include setting up trestles 

along the shore to every pier and setting up drilling platforms. Driving the steel 

sheet piles, excavating the foundation trench, driving pile foundation steel casing, 

drilling and pouring concrete, pouring sub-seiling concrete on the baring platform, 

and constructing the baring platform, finishing the pier bodies and wentup cap 

constructions. 

 

މޮބިލއަޒިް ޑީ  ނިމުނީމާ  މަސއަްކަތް  ހަމއަެއާއެކީގައި  އަދި  ހަމަ ދެން  ވެސް  ރިޕޯޓުގައި  އީ.އއަި.އޭ  ކުރުމަށް 

 ފާހަގަކުރވެިފައި އެބައޮތް. 

All temporary structures, access road, and trestles bridge at Male’ work site, acces 

road, and trestles bridge in Hulhule work site, and temporary jetty and Gantry 

Crane at Hulumale’ work site will all be removed by the contractor.  

 

އެހެނވްީމާ، ވަރަށް ރަނގަޅަށް ވަރަށް ސާފުކޮށް އީ.އައި.އޭގައި ވަނީ ހުރިހާ ކަމެއް ފާހަގަކުރެވިފަ. އަދި އެއާ އެއްގޮތަށް  

 ރިއަށްދަނީ. ޝުކުރިއްޔާ.  ހުރިހާ މަސއަްކަތެއް ވެސް ކު 

 

 ރިޔާސަތުން ވާހަކަދެއްކެވުން:

ދެކުނު   ހެނވްޭރު  )ވަގުތުކޮޅަކަށްފަހު(  ހުޅުވާލަން.  ފުރުޞަތު  ސުވާލަށް  އިތުރު  ވަޒީރު.  އިއްޒަތްތެރި  ޝުކުރއިްޔާ 

 ދާއިރާގެ އިއްޒަތްތެރި މެންބަރު މުޙއަްމަދު ޢަބްދުލްކަރީމަށް ފރުުޞަތު އަރވުަން.  

 

 ދާއިރާގެ މެންބަރު މުޙއަްމަދު ޢަބްދުލްކަރީމް ވާހަކަދެއްކވެުން:  ހެންވޭރު ދެކުނު

ހަމަ ގުޅޭ ސުވާލެއްގެ ގޮތުން އަޅުގަނޑު ކޮށްލަން ބޭނުން، މި އަހަރު    ،ޝުކުރއިްޔާ. އާދެ! ދވެަނަ ސުވާލެއްގެ ގޮތުން 

ކަމުގައި ރާޅާއެޅުންތެރިންގެ ވެސް ވަރަށް ބައިވަރު ބއަިނަލްއަޤވްާމީ ރާޅާއެޅުމުގެ މުބާރާތްތަކެއް ކުރިއަށްދޭ. އަދި އެ

ހމަަ   ފުރުޞަތުގައި  މި  ދެން  ވަނީ.  ފާޅުކޮށްފައި  ޝއަުޤުވެރިކަން  ބައިވެރިވާނެކަމުގެ  ކުދިންތަކެއް  ގިނަ  ވަރަށް 

ދަންނވަަން.  ޝުކުރު  އަޅުގަނޑު  ޝަރަފުތަކަށް  ހޯދާފއަިވާ  ރާޅާއެޅުންތެރިން  މުބާރާތްތަކުގައި  ބއަިނަލްއަޤވްާމީ 

 ރާޅުގަނޑު...  ،އަވަހަށް ވެސް އެ ތަންއެހެނވްީމާ، އެންމެ 

 

 ރިޔާސަތުން ވާހަކަދެއްކެވުން:

 ވަޒީރު. 

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

ދަންނވަަން.   ޖަވާބުގައި  ސުވާލުގެ  އެކުރެއްވި  މެންބަރު  އިއޒްަތްތެރި  ފަދައާދެ!  އެހެނިހެން  ،  ރާޅާއެޅުން  އަދި 

ތަކަށް ވެސް ސަރުކާރުން ވަރަށް އިސްކަންދޭ. އެގޮތުން ރާޅއާެޅުންތެރިންނަށް މާލޭގައި މި ވަގުތު ރަޅާއެޅުމަށް ކުޅިވަރު 

ވާތީ ސައިޓަކަށް  ކޮންސްޓްރަކްޝަން  އެއީ  ސަރަހއަްދު  ބޭނުންކުރާ  ފަރާތްތަކުން  ގޮތުން    ،އެ  ސަލާމަތީ 

އުސޫލަކަށް   ކުރިއަށްގެންދާ  ތަނެއްގައި  އެއްވެސް  ދުނިޔޭގެ  ކުޅުމަކީ  ކުޅިވަރެއް  ސައިޓެއްގައި  ކޮންސްޓްރަކްޝަން 

ނވުާތީ ބްރިޖުގެ މަސައްކަތް ނިމެންދެން ވަގުތީ ގޮތުން ރާޅާއެޅުންތެރިން ބޭނުންވާ މާލެ ކައިރީގެ އެހެން ސަރަހައްދަކުން  

އަދި އެކަމާ ގުޅޭ ހުރިހާ މުޢާމަލާތްތަކެއް  ،  ތޒިާމު ސަރުކާރުން ހަމަޖައްސއަިދިނުމަށް ނިންމއަިއެކަން ކުރެވޭނެ އިން

އޅުޭ، ކުޅިވަރުގައި އުޅޭ ފަރާތްތަކަށް ވަނީ ޓުއަރޒިަމް މިނިސްޓްރީން ވެސް މިހާރު ފޯރުކޮށްދީފަ.   މިކަމުގައި ،  ގުޅޭކަމާ  

ތަކަށް ހިލޭ އެ ފަރާތްތަކުން ކަނޑައަޅާ ދިމާލަކަށް ދަތުރު އެ ފަރާތް  ،އެހެނވްީމާ، ސަރުކާރުން ނިންމާފައި މި ވަނީ

ވެސް ކުރެވޭ ގޮތަށް ހަމަޖައްސައިދީފަ. އަދި ރާޅާއެޅުމުގެ ކަންތައް ކުރިއަށްގެންދާ ދުވަސްވަރު ތިބވެޭނެ ގޮތާއި ހުރިހާ 

ޓްރީން ވަނީ މަޢުލމޫތާު  ކަމެއް ވެސް ޓުއަރިޒަމް މިނިސްޓްރީގެ ތެރއެިން ހަމަޖެހޭނކެަން އަޅުގަނޑުމެންނަށް އެ މިނިސް

ވެސް ދީފަ. އެހެނވްީމާ، ސަރުކާރުން މި ވަނީ ރާޅާއެޅުންތެރިންނަށް ޙއަްލު ހޯދއަިދީފަ. އަދި ބްރިޖުގެ ފޯމއިުލޭޝަންސް  

 ސްޓޭޖުގައި އެ ފަރާތްތަކާ އަޅުގަނޑު ވެސް ބއަްދަލުކޮށްފައިވާނެ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 އޒްަތްތެރި މެންބަރު އިބްރާހީމް ޝަރީފަށް ފުރުޞަތުއަރވުަން.  މަރަދޫ ދާއިރާގެ އި 

 

 މަރަދޫ ދާއިރާގެ މެންބަރު އިބްރާހީމް ޝަރީފް ވާހަކަދއެްކެވުން:

ޝުކުރިއްޔާ އިއްޒަތްތެރި ރައީސް. އާދެ! އަޅުގަނޑު ދަންނަވާލަން ބޭނުނވްަނީ، ބްރިޖއުަޅާ ނިމުމުން ކުރިން އޮތް  

އް ކުރިއަށް ގެންދެވޭނެތޯ އެއް ވާހަކައަކަށް. ދެވަނަ ވާހަކައަކަށް ކިހާވަރެއްގެ ނޭދެވޭ  ގޮތަށް ރާޅާއެޅުމުގެ ކަންތައްތަ 

ގޮތުންނާއި   ފއަިދއާެއްގެ  ލިބޭ  ބްރިޖއުެޅުމުން  އަދި  ކުރާނެތޯއާއި،  ތިމވާެށްޓަށް  ސަބަބުން  ފާލަމުގެ  މި  އަސަރެއް 

އަދި ރާޅއާެޅުންތެރިން  ؟ ރިއެރުމެއް ލިބޭނެތޯއިޤްތިޞާދީ ކުރިއެރުމުގެ ސަބަބުން ލިބޭ ގެއްލުމެއް ފޫބއެްދޭވަރުގެ ކު

 މޒުާހަރާކުރަމުންދަނީ އއެވްެސްވަރަކަށް އެ މީހުންނަށް އޮތް ފުރުޞަތުތައް ސަރުކާރުން އެ މީހުންނަށް ކިޔއަި... 

 ރިޔާސަތުން ވާހަކަދެއްކެވުން:

 ވޒަީރު.  

 

 މުޢއިްޒު ވާހަކަދއެްކެވުން: މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު 

ކޮންސަލްޓެންޓުގެ ފަރާތުން ވަނީ މޮޑެލް ސްޓަޑޒީް    އަދި ،  އާދެ، ފޒީިބިލިޓީ މަރުޙަލާގައި ޗއަިނާގެ ކުންފުނީގެ ފަރާތުން

ވެސް ހަދާފައި ލެބްގައި. ނއިުމަރިކަލް އެނަލިސިސް ވެސް ހަދާފއަިވޭ. ރަޅާއަޅާ ސަރަހއަްދުގެ ވޭވް ޕެޓަރންސް ވެސް  

ކޮށްފަ. އެހެންވީމާ، އޭގެން ދައްކާ ގޮތުގައި މި ސަރަހައްދަކަށް ގެއްލުމެއް ނުލިބޭ. އެހެނވްީމާ، ބްރިޖު ވަނީ ސްޓަޑީ

ހަދައި ނިމުނީމަ ވެސް ބޭނުނވްާކަމުގައި ވާނަމަ އެތާގައި ރާޅާއެޅުމުގެ ކަންތަކަށް ހަމަ ފުރުޞަތު އޮންނާނެ ހުޅުވާލވެިފަ.  

ނޭދެވޭ އަސަރުތަކެއް ނުކުރާނެކަން    ،މަންޓަކަށް ބޮޑެތި ގެއްލުންތަކެއް ލިބިމި މަޝްރޫޢުގެ ސަބަބަކުންނެއް އެނވްަޔަރަން

ހުރިހާ  ގޮތަށް  އޮތް  ފާހަގަކޮށްފައި  ރިޕޯޓުގައި  އީ.އައި.އޭ  ފާހަގަކޮށްފަ.  އޮތީ  އެ  ވެސް  ރިޕޯޓުގައި  އީ.އައި.އޭ 

ގެން މަޝްރޫޢުތައް  ތަރައްޤީގެ  ސަރުކާރުން  ގެންދވެެނީ.  މި  ކުރިއަށް  ޒިންމާދާރު މަސއަްކަތްތަކެއް  ކުރއިަށް  ދަނީ 

އެންވަޔަރަންމަންޓަށް ރައްޔިތުންނަށް   ،ގޮތެއްގައި.  ހުރިހާ  ދވިެހި  ޕްރޮޖެކްޓަކީ  މި  ބަލައިގެން.  ވެސް  ތިމވާެށްޓަށް 

އިޤްތިޞާދީ ގޮތުން ވެސް އަދި އިޖުތިމާޢީ ގޮތުން ވެސް އޭގެން ފއަިދާ ވަރަށް ބޮޑަށް ކުރާނެ މަޝްރޫޢަކަށް ވާތީ 

މަޝްރޫޢު ކުރިއަށްގެންދވެުމަށް ނިންމަވައި މި ސަރުކާރުން މި މަސައްކަތް ފއަްޓާފައި މި ވަނީ.  ރއަީސް ޔާމީން މި  

ބޭނުންކުރަން   2018އިރާދަކުރެއްވިއްޔާ   ރައްޔިތުންނަށް  ދވިެހި  ނިންމައި  މަޝްރޫޢު  މި  ތެރޭގައި  އަހަރުގެ  ވަނަ 

 ފުރުޞަތު ލިބިގެންދާނެ. ޝުކުރިއްޔާ.  

 

 :ރިޔާސަތުން ވާހަކަދެއްކެވުން

 އަށް ފުރުޞަތުއަރވުަން. اللهގަލޮޅު އުތުރު ދާއިރާގެ އިއްޒަތްތެރި މެންބަރު އީވާ ޢަބްދު

 

 ވާހަކަދެއްކެވުން: الله ގަލޮޅު އުތުރު ދާއިރާގެ މެންބަރު އީވާ ޢަބްދު

ކީ ޝުކުރއިްޔާ އިއޒްަތްތެރި ރައީސް. މަރުޙަބާ އިއްޒަތްތެރި ވަޒީރު. ބްރިޖއުަޅަން ހވަާލުކޮށްފައިވާ ޗައިނާގެ ކުންފުންޏަ

ލިސްޓުކުރެވިފައިވާ   ބްލެކް  ޕްރެކްޓިސަސްއަށް  ކަރަޕްޝަން  ދަށުން  ބޭންކު(ގެ  ޑވިެލޮޕްމެންޓު  )އޭޝިއާ  އޭ.ޑީ.ބީ 

 ؟ކުންފުންޏއެް ދެއްތޯ

 

 ރިޔާސަތުން ވާހަކަދެއްކެވުން:

 ވޒަީރު.  

 

 ވާހަކަދއެްކެވުން: މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު 

މަޢުލޫމާތއެް   ތިފަދަ  އަޅުގަނޑުމެންނަށް  ދަންނވަަން.  ޖަވާބުގައި  ސުވާލުގެ  ކުރެއްވި  މެންބަރު  އިއްޒަތްތެރި  އާދެ! 

އެހެންނޫނަސް ނެތް.  ސަރުކާރުން   ،ލިބިފއަެއް  ޗއަިނާގެ  ޕްރިޖެކްޓަކީ  ކުރިއަށްގެންދާ    ،މި  އެހީގައި  ޗައިނާގެ 

އެއްވެސް  މަޝްރޫޢަކަށް ވާތީ މި ޕްރޮޖެކްޓާ މެންބަރު އެ ފާހަގަކުރެއްވި ވެސް ފަރާތއެްގެ   އަދި ތި އިއްޒަތްތެރި 

 މުޢާމަލާތަކާ ގުޅުމެއް ނެތް ކަމަށް އަޅުގަނޑު ދަންނވަަން.  

 

 ރިޔާސަތުން ވާހަކަދެއްކެވުން:

 ރިފާޢަށް ފުރުޞަތު އަރވުަން.الله މާފަންނު ދެކުނު ދާއިރާގެ އިއްޒަތްތެރި މެންބަރު ޢަބްދު

 

 ރިފާޢު ވާހަކަދއެްކެވުން: الله މާފަންނު ދެކުނު ދާއިރާގެ މެންބަރު ޢަބްދު

ވަނަ އަހަރު ރިޔާސީ އިންތިޚާބުގެ ތެރޭގައި   2008ޝުކުރއިްޔާ އިއްޒަތްތެރި ރައީސް. މަރުޙަބާ މިނިސްޓަރު. އާދެ، 

 ރާއްޖޭގެ ރއަީސްކަން ވެސް  އެންމެ ފުރަތަމަ މި ބރްިޖއެްގެ ވާހަކަ ދެކވެުނީ. އޭރުގައި ހަމަ ވާދވަެރި އެއް ކެންޑިޑޭޓް

ކޮންތާކުން ހޯދާ އިންޖިނިއަރުންނެއް ހއެްޔޭ، ކޮން އިންޖއިަނިރިނއްެއް ހެއްޔޭ.    ،ކުރި ކެނެރީގޭ ނަޝީދު ބުނަމުންދިޔަ

ހއޯްދވައަި އިންޖިނިއަރުން  މއިަށް  ވަޑައިގެން  ޔާމީން  ރއަީސް  ސަރުކާރުން  މި  ކުއްލިއަކަށް  މިއަށް    ،ކިހިނއެްބާ 

 ޝުކުރިއްޔާ.  ؟ ން އެ ބޭފުޅާގެ ޙިކުމަތުޢަމަލު ކިހިނއެްތޯ މި ގެންގުޅުއްވީފއަިނޭންސް ހޯދަ

 

 ރިޔާސަތުން ވާހަކަދެއްކެވުން:

 ވޒަީރު.  

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

މަޝްރޫޢެ ޓެކްނިކަލް  ވަރަށް  މިއީ  ޕްރޮޖެކްޓު  މި  މިކަމުގެ  އާދެ!  ގެންދވެޭނީ  ކުރއިަށް  މަޝްރޫޢު  މި  އް. 

މި މަޝްރޫޢު މއިީ    ،ތަޖުރިބާކާރުންނަށް. އާދެ! ރއަީސް ޔާމީން ވަނީ ރިޔާސީ އިންތިޚާބުގައި ވައުދުވެވަޑައިގެންފއަި

މެ ދވިެހި ރައްޔިތުންނަށް އިޤްތިޞާދީ ގޮތުން ކުރިއެރުން ގެނެސްދިނުމަށް ޓަކައި ކުރއިަށް ގެންގޮސްދެއވްާނެ އެން

ވެސް ގޮތް  ކުރެވޭނެ  މަސައްކަތް  މި  އެއީ  މަޝްރޫޢުކަމުގައި.  އެ    ، މުހއިްމު  ވެސް  ގޮތް  ކުރިއަށްދާނެ  އެކަމުގައި 

މަނިކުފާނަށް އެނގިވަޑައިގަންނވަާތީވެ. އާދެ! މި މަޝްރޫޢުގެ އިންޖިނިއަރިންގ ވެސް ވަނީ ހެދިފަ. އެ މަސައްކަތް 

މިކަމުގެ ތަޖުރިބާ ލިބިގެންވާ ޗައިނާގެ ބޮޑު ކޮންފުންޏެއް.   ،ރުކުރަނީ ދުނިޔޭގެ ފެންވަރުގައި ވެސް ނަން މަޝްހޫ

ކޮންސަލްޓެންޓަކީ ވެސް ހަމަ އެފަދަ ކުންފުންޏެއް. އަދި ރާއްޖޭގައި ވެސް މިކަމުގައި ތަޖުރިބާ ހުރި ފަރާތްތަކުގެ  

ނަލީ މިކަން ކުރވެޭނެ  އެހީތެރިކަމާ އެކީގައި ކުރިއަށް މި ގެންދވެެނީ. އެހެންވީމާ، ދުނިޔޭގެ ފެންވަރުގައި ޕްރޮފެޝަ

ދެނެގަނެ އަޅުގަނޑުމެން  އެކީގައި  ،  ގޮތް  އެހީތެރިކަމާ  މާހިރުންގެ  އެހެނވްީމާ،  އެކަމުގެ  ގެންދވެެނީ.  މި  ކުރއިަށް 

ކަމެއް  މިކަހަލަ  ފަރާތްތަކަށް  އެނގޭ  ކަންކުރަން  ބީދައިން  ކުރާ  ކަންތައް  ޕްރޮފެޝަނަލީ  ދުނިޔއެެއްގައި  ތަހޒުީބު 

 ކުރވެޭނީ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ކުޑަހވުަދޫ ދާއިރާގެ އއިޒްަތްތެރި މެންބަރު ؛ ޞަތުޚަލީލަށް ފުރުالله ނިލަންދޫ ދާއިރާގެ އއިްޒަތްތެރި މެންބަރު ޢބަްދު

 އަޙްމަދު ޢާމިރަށް ފުރުޞަތުއަރވުަން. 

 

 ކުޑަހވުަދޫ ދާއިރާގެ މެންބަރު އަޙްމަދު ޢާމިރު ވާހަކަދއެްކެވުން:

  ޝުކުރިއްޔާ އިއޒްަތްތެރި ވޒަީރު. މި ސވުާލުކުރައްވާފައިވާ ހެނވްޭރު ދެކުނު ދާއިރާގެ މެންބަރުގެ ސވުާލާ ގުޅިގެން

އުފއަްދާފައިވާއިރުގައި  ކަންބޮޑުވުން  އީ.އައި.އޭ  ސުވާލަކީ،  ބޭނުންވާ  ދަންނަވާލަން  މިނިސްޓަރަށް  ،  އަޅުގަނޑު 

.އއަި.އޭއާ ޚިލާފަށް އެއްވެސް ކަމެއް ކޮށްފއަިވާކަމުގެ ކަންބޮޑވުުމެއް ކަމާ ގުޅޭ ވުޒާރާއިން ތިޔަ މިނިސްޓްރއީަށް އީ 

؟ އި އިދިކޮޅު ފަރާތްތަކުން ކިހާވަރެއްގެ ޖެއްސުންތަކެއް ކުރަމުންގެންދޭތޯބުރިޖު އެޅިޔަނުދިނުމަށް ޓަކަ؟ ކޮށްފއަިވޭތޯ

އުއްމީދުގައިތޯ ނިންމާލވެޭނެކަމުގެ  މިކަން  ކިހާވަރަކަށް  ފެއްޓެވީ  މަސއަްކަތް  ވަރަކަށް  ؟ މި  ކިތަންމެ  އަދި  ބަޔަކު 

 މިކަމުގައި ޖެއްސުންކުރި ނަމަވެސް މިކަން ކުރަން...

 

 ން:ރިޔާސަތުން ވާހަކަދެއްކެވު

 ވޒަީރު.  

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

އާދެ! އިއްޒަތްތެރި މެންބަރު ކރުއެްވި ސުވާލުގައި ދަންނވަަން. ކަމާ ގުޅޭ ވުޒާރާއަކުންނެއް ނެތް އއެވްެސް ކަމެއްގައި  

ކަމެއް ކުރި ކަމަކަށް ފާހަގަކޮށްފައެއް. އަޅުގަނޑުމެން ފެށުނީއްސުރެ ވެސް މި އަޅުގަނޑުމެން އީ.އއަި.އޭއާ ޚިލާފަށް  

ގެންދަނީ އެންވަޔަރަންމަންޓް މިނިސްޓްރއީާއި އީ.ޕީ.އޭއާ ގުޅިގެން ކޮންމެ މަރުޙަލއާެއްގައި ވެސް މަސައްކަތްކުރަމުން. 

ރުޞަތުގައި ވެސް ހަމަ ވަރަށް ބޮޑަށް އެ ހުރިހާ ފަރާތްތކަަކުން ދއެްވާ ފުރިހަމަ އެއްބާރުލުމަށް އަޅުގަނޑު މި ފު

ޝުކުރު ދަންނވަަން. މިއީ ހުރިހާ ދވިެހި ރައްޔިތުންނަށް ފއަިދާހުރި މަޝްރޫޢަކަށް ވާތީ ހުރިހާ މއުއަްސަސާތަކުން 

ވެސް ވަރަށް ގުޅިގެން މިކަން ރއަީސް ޔާމީންގެ މި ވަޢުދުފުޅު ފއުްދުމަށް ޓަކައި މަސައްކަތްކުރަނީ. ރއަިސް ޔާމީނަކީ  

ޑައިގަންނަވާ ވަޢުދު ފއުްދެވުމުގައި ޔަޤީންކަމާ އެކީ މަސައްކަތްކުރައްވާ ބޭފުޅެއް. އެހެނވްީމާ، މި މަޝްރޫޢު ވެސް  ވެވަ 

ގައި ނިމޭނެކަމުގެ ޔަޤީންކަމާ އެކީގައި އެ މަނިކުފާނު މި މަޝްރޫޢު ފއެްޓެވީ  2018ޔަޤީންކަމާ އެކީގައި ނިމެނޭކަން،  

އި ދީލަތި އެހީފުޅާ އެކީގައި. އެހެނވްީމާ، މަޝްރޫޢު ފެށިގެންދިޔައީ ވެސް  ޗއަިނާގެ ރައީސްގެ ފުރިހަމަ އެއްބާރުލުމާ

ގެ 2018ޔަޤީންކަމާ އެކީގައި. ކުރިއަށްދަނީ ވެސް ޔަޤީންކަމާ އެކީގައި. އަދި ނިމޭނީ ވެސް ޔަޤީންކަމާ އެކީގައި.  

މަހު   އެހެންނަމވަެސް  26ޖުލައި  މިހާރު.  އޮތީ  އަމޒާުކުރެވިފައި  މަސް ،  އަށް  ދެ  ނިންމަން ދުއެއީ  ކުރި.  ވަސް 

އަށް ނިންމުމަށް ޓަކައި  26ޖުލައި މަހުގެ    ،ޝެޑއިުލްކޮށްފައި އޮތީ ސެޕްޓެމްބަރު މަހުގެ ތެރޭގއަި. އެހެންނަމވަެސް

ކުރޭ.   ގޮތްގޮތުން  އެކި  ފަރާތްތަކުން  އިދިކޮޅު  ދަތިކުރުންތައް  ގިނަ  ވަރަށް  ކުރިއަށްދޭ.  އެބަ  މަސއަްކަތްތައް 

ނުދީ އަޅުގަނޑުމެން ހުރިހާ އެންމެން ޤއަުމީ މަޞްލަޙަތު ހިމެނޭ ކަމަކަށް ވާތީ  ޞަތު އެއަށް ފުރު ،  އެހެންނަމވަެސް

 ކުރއިަށް މި ގެންދަނީ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ފޭދޫ ދާއިރާގެ އިއޒްަތްތެރި މެންބަރު އިބްރާހީމްދީދއީަށް ފުރޞުަތުއަރވުަން.  

 

  ވާހަކަދއެްކވެުން: ފޭދޫ ދާއިރާގެ މެންބަރު އިބްރާހީމް ދީދީ

ރުގެ ބޮޑު ބްރިޖެއް އަޅއާިރު އަޅުގަނޑުގެ ސުވލާަކީ މިވަ ،  ޝުކުރިއްޔާ އިއްޒަތްތެރި ރައީސް. އއިޒްަތްތެރި މިނިސްޓަރު

ކަނޑުގެ އަޑިން ވެސް އެހާ ފުންމިނަށް މި ޖަހާ    ،މީގައި ހާދަ ބޮޑެތި ތަނބުތަކާ އެއްޗެހި ކަނޑުއަޑިއަށް ޖަހާއިރު

އަޅުގަނޑު  އިންސާނުންތޯ  ހަމަ  އަނެއްކާ  މިއީ  ކުރަނީ  މިކަން  ލިބޭ.  އެބަ  މަޢުލޫމާތު  އަޅުގަނޑުމެންނަށް  ވާހަކަ 

ހަމަ   މިއީ  އެހެނވްީމާ،  ކުރަނީ.  މި  މަސއަްކަތް  ކަހަލަ  ކުރާ  ޝައިޠާނުން  ޖިންނި  ޒަމާނުގައި  ކުރީ  ހިތަށއްަރާ. 

ތއެްތޯ އޮޅުންފިލުވާލަން އަޅުގަނޑު ބޭނުނވްަނީ. މިވަރުގެ ބޮޑެތި ތަނބުތައް މިހާ ފުންމިނަށް ޖަހާފއަި، މިކަން ޙަޤީޤަ

 ކުރވެޭނެތޯއޭއާއި ނޫނީ މިކަން ހަމަ ކުރަމުންދޭތޯ. މި ސވުާލު އަޅުގަނޑު ކޮށްލަން ބޭނުނވްަނީ. 

 

 ރިޔާސަތުން ވާހަކަދެއްކެވުން:

 ވޒަީރު.  

 

 ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: މިނިސްޓަރ އޮފް 

އާދެ! އިއްޒަތްތެރި މެންބަރު އެ ކުރއެްވި ސުވާލުގައި ޖވަާބު ދަންނވަަން. ހަމަ އަޅުގަނޑު ކުރިން ވެސް ދެންނވެިހެން 

އެހެން މަސައްކަތްކުރަނީ.  މި  މީގައި  މާހިރުންތަކެއް  އެކްސްޕަރޓް  އިރާދަކުރެއްވިއްޔާ  ކަމުގެ  އިންސާނުން  ވީމާ، 

ހުރހިާ   ޖަހަންޖެހޭ  އެޅުމަށް  ޕްލެޓްފޯމް  ކަނޑއަަޅާފައިވާ  މިހާރު  ޑްރައިވްކުރުމަށް  އާދެ!  އުޅެމުންދާނީ.  މިކަމުގައި 

ވަނަ ޕއަިޕް ޖަހާނެ.   10މއިަދު  ،ޕއަިޕް ޖެހި 9ޕައިޕްގެ ތެރެއިން  20ޕައިޕްތަކެއް ވެސް ޖެހުން ކުރއިަށް އެބަދޭ. 

ދެން ޖަ ނިމުނީމާ  ބަހއަްޓާ  ޕްލެޓްފޯމުތައް  އަދި  ފަށާނެ.  ބަހައްޓަން  ހަފްތާތެރޭގައި  މއިަންނަ  ޕްލެޓްފޯމުތައް  ހާފައި 

މއެިން ބްރިޖުގެ ޕއަިޕުތައް ފއަުންޑޭޝަން ޕއަިލް ޖެހުމަށް ޓަކައި ކުރަންޖެހޭ މަސއަްކަތްތައް ވެސް ފެށިގެންދާނެ. 

ތަށް އެބަ ކުރިއަށްދޭ. ބއަެއް މަސައްކަތްތައް ފެށުނީ ތާވަލަށް ވުރެ ވެސް  ހުރިހާ ކަމެއް ވެސް ތާވަލުކުރެވިފައިވާ ގޮ

ކުރއިަށް. އެއީ އވަަހަށް ނިންމުމަށް ޓަކައި. އެހެންވީމާ، ހުރިހާ ކަމެއް ވެސް ވަރަށް ގާތުން މިނިސްޓްރީން ވެސް  

ރެއްވިއްޔާ މަސައްކަތް ނިމޭނީ.  ބަލަމުންދަނީ. އިރާދަކުރއެްވިއްޔާ ރަނގަޅަށް ކުރިއަށްދަނީ. އަދި ރަނގަޅަށް އިރާދަކު

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ބިލެތްދޫ ދާއިރާގެ އިއޒްަތްތެރި މެންބަރު އަޙްމަދު މުބީނަށް ފރުުޞަތުއަރވުަން.  

 

 ބިލެތްދޫ ދާއިރާގެ މެންބަރު އަޙްމަދު މުބީން ވާހަކަދއެްކވެުން: 

މައުޟޫޢާ   މއިަދުގެ  ބޮޑަށް ޝުކުރިއްޔާ.  ބަނދަރުގެ ވަރަށް  ބިލެތްދޫ  ކޮށްލަންޖެހެނީ.  އަޅުގަނޑު  ނުގުޅޭ ސވުާލު 

މިހާރު އެ ކުރެހުން    ،މައްސަލައަކީ ވަރަށް ބޮޑަށް ބިލެތްދޫ ރައްޔިތުން ކަންބޮޑުވުން ހުރި މއަްސަލއަަކަށް ވީހިނދު

ޓީމުން ބޭފުޅުނގްެ  ތި  ވަނީ  ލިބިފައި  މަޢުލޫމާތު  އަޅުގަނޑަށް  ކަމަށް  ފއަިނަލްކުރވެިފައިވާ  ވަޑައިގެން. ވެސް   

 ވަރަށް ބޮޑަށް ޝުކުރިއްޔާ އިއޒްަތްތެރި ރައީސް.   ؟ޢަމަލީ މަސައްކަތް ފެށޭވަރުވާނީ ،  ކޮނއްިރަކުންތޯއޭ އެ މަސައްކަތް 

 

 ރިޔާސަތުން ވާހަކަދެއްކެވުން:

 ވޒަީރު.  

 : މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން

 އާދެ! މއިަދުގެ މައުޟޫޢާ ގުޅޭ ސުވާލެއް ނޫން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ވިލުފުށީ ދާއިރާގެ އިއްޒަތްތެރި މެންބަރު ރިޔާޟް ރަޝީދަށް ފުރުޞަތުއަރވުަން.  

 

 ވިލުފުށީ ދާއިރާގެ މެންބަރު ރިޔާޟް ރަޝީދު ވާހަކަދެއްކެވުން:

ގެ ހެޔޮ ރަޙްމަތާއެކު ކޮންމެ ދވުަހަކު ވެސް ދެން އިރު اللهޔާ އިއޒްަތްތެރި ރއަީސް.  އއަްސަލާމް ޢަލއަިކުމް. ޝުކުރިއް

އޒްަތްތެރި ވޒަީރު ގަބޫލުކުރައވްަންތޯ މި  އި ބީޗާ ދިމާލުން.    ނުއަދި އިރުއޮއްސޭނީ ރަސްފަން  .ތިންމައަރާނީ ބްރިޖު  

  ؟ ކަމަށް ޔާތް ނިމޭނެ ބްރިޖުހަމް.ޑީ.ޕީގެ ބްރިޖަކީ މިއީ ސިޔާސީ ގޮތުން އެ

 

 ރިޔާސަތުން ވާހަކަދެއްކެވުން:

 . ވަޒީރު

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

ދަންނވަަންއިއާދެ!   ޖަވާބުގައި  ކުރެއްވި ސުވާލުގެ  މެންބަރު  ދވިެހި  .  އްޒަތްތެރި  ޔާމީން  ރއަީސް  މަޝްރޫޢަކީ  މި 

އާދެ! މި މަޝރްޫޢުގެ ސަބަބުން ދވިެހި   .ބޮޑު އެއް މަޝްރޫޢު  ވި އެންމެމެންނަށް ޓަކައި ކޮށްދެއްވަން ނިންރައްޔިތު

އޭގެ ފުރިހަމަ ކާމިޔާބީ ލިބިގެންދާނެ އެކަމުގެ ސަބަބުން އިދިކޮޅު ފަރާތްތަކަށް ކުރާނެ އަސަރެއް    .ރައްޔިތުންނަށް 

 ޝުކުރިއްޔާ.  ވަގުތު ދަންނވަާކަށް ނޭނގެ. އަޅުގަނޑަށް މި

 

 ރިޔާސަތުން ވާހަކަދެއްކެވުން:

 އަރވުަން. ށް ފުރުޞަތުޙުސއަިނަ ރަޝީދު މުޙއަްމަދު މެންބަރުއިއްޒަތްތެރި  ދާއިރާގެ އަލިފުށީ

 

 ޙުސއަިން ވާހަކަދއެްކެވުން:  ރަޝީދު މުޙއަްމަދު މެންބަރު ދާއިރާގެ އަލިފުށީ

ރައީސް. މަރުޙަބާ ވޒަީރު. އާދެ! އަޅުގަނޑަށް ކޮންމވެެސް ވަރަކަށް ފެނޭ މިހާރވުެސް އެ   އިއްޒަތްތެރިޝުކުރިއްޔާ  

އެއްވެސް    ؛ތަން. އެހެނވްީމާ، ދުނިޔޭގެ އެންމެ މަޝްހޫރު ރާޅާ  އްދުން ތަނކްޮޅެއް ހއިްކޭހަރާޅުގަނޑު ސަރަ  ،ދިމާލުން

އޭގެ  ދަ ކަންކަން ވަގުތީ ގޮތުން ވެސް ކުރެއްވީމަ  ވާއިރު އެފަ  އްދަކަށްހަރާޅއުަރާ ސަރައް ނެތި  ތަފާތެ  ދވުަސްވަރެއްގަ

 ޓްމަންޓްތަކާ ރި ރވިެޖެހިފއަި ހުދެން އަޅުގަނޑު ހަމަ ކަންބޑޮުވޭ  މާލެ ވަށއަިގެން މިހާރު   ؟އަސަރު އެ ތަނަށް ކުރާނެތޯ

މާލޭގެ    ،ލޮނުގަނޑު އުސްވަމުން އަންނައިރު  ގެކަނޑު  ،ތިރި  ބިން  ،ކަންތައް ކުރވެެމުންދާއިރު   އެއްޗެހި ނެގި އެކި

 ގެން... ވިސްނަވައި ތޯސަލާމަތާއި ރައްކާތެރިކަމަށް ކިހާވަރަކަށް

 

 ރިޔާސަތުން ވާހަކަދެއްކެވުން:

 . ވަޒީރު

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

ދަންނވަަންއި އާދެ!   ޖަވާބުގައި  ސުވާލުގެ  ކުރެއްވި  މެންބަރު  މަޝްރޫޢުތަކެއް   ސަރުކާރުން  .އޒްަތްތެރި  ހުރިހާ 

ނޫނއިްޔާ    .ގޮތްއެނވްަޔަރަމަންޓަށް އިމްޕެކްޓްކުރާނެ    ފާހަގަކުރާނެ  އިއީ.އައި.އޭގަ   .ގެންދަނީ އީ.އައި.އޭ ހަދައިގެންކުރިއަށް 

ގޮތަށް   މާޔަތްކުރވެޭހިތިމާވެށި  ،  އެހެނވްީމާ .  އަޅަންޖެހޭނެ ފޔިަވަޅުތައް  އިއަދި އޭގަ  .ށް އަސަރުކުރާނެ ގޮތް ޓަށްތިމވާެ

 ގެންދަނީ. ޝުކުރިއްޔާ. ހުރިހާ މަޝްރޫޢުތކައެް ކުރިއަށް ސަރުކާރުން

 

 ރިޔާސަތުން ވާހަކަދެއްކެވުން:

 އަރވުަން. ށް ފުރުޞަތުމަޢުރޫފަ ޢަލީ މެންބަރުއިއްޒަތްތެރި  ދާއިރާގެ ކެނދިކުޅުދޫ

 

 މަޢުރޫފް ވާހަކަދއެްކވެުން: ޢަލީ މެންބަރު ދާއިރާގެ ކެނދިކުޅުދޫ

އެޅުންތެރއިެއް ވީމަ ރާޅާ ބެހޭ  ހަމަ އަޅުގަނޑަކީ ވެސް ރާޅާ .  ތެރި ރައީސް. މަރުޙަބާ މިނިސްޓަރުއްޒަތްއިޝުކުރިއްޔާ  

މިނިސް ކިހާވަރަކަށް  ކޮށްލާނަން.  ސުވާލެއް  ކުދީ  ޓަރުގޮތުން  ރާޅާއަޅާ  ފުރުޞަތެއް  ވިސްނވެިންތޯ  އިތުރު  ންނަށް 

އި  ހިތާފަ އަޅާ ކުދީންނަށް އެންމެ ހޔެޮކޮށް  ތުގައި މި ސަރުކާރުން ހަމަ ރާޅާއަޅުގަނޑު ގަބޫލުކުރާ ގޮ  ؟ދިނުމަށް ޓަކއަި

   ތަރައްޤީއާ ކޭގޮތުގައި މއިަންނަމިއީ. އަޅުގަނޑު ދެ  ވެސް  ޒުވާނުންނަށް އެންމެ ރަނގަޅަށް ސަރުކާރަކީ  .އޮތީ  ވެސް

 . ކަށްކަންތައްތަމި އެކީގައި މިނިސްޓަރު ވެސް ވިސްނވަާނެ 

 

 ރިޔާސަތުން ވާހަކަދެއްކެވުން:

 . ވަޒީރު

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

 ، ވެސް އަޅުގަނޑު ދެންނެވި ފަދއަިންކުރިން  .ސުވާލުގެ ޖަވާބުގައި ދަންނވަަންއޒްަތްތެރި މެންބަރު އެ ކުރެއްވި  އި އާދެ!  

ވިޔަސް އަދި ދޫ ނބުރުތަ ،މާލެ ކއަިރި ރަށއެްގައި  ވެސް ހަމަ ރާޅާ އެޅުންތެރިންނަށް ބޭނުނވްާ ކަމަށް ވަންޏާ މއިަދު

 . ޝުކުރއިްޔާ. ހަމަޖައްސއަިދީފަރުކާރުން ހިލޭ ޔަސް އެކަން ކުރވެޭނެ ގޮތް ވަނީ ސަވި  އެހެން ދިމާލއެްގއަި

 

 ރިޔާސަތުން ވާހަކަދެއްކެވުން:

 އަރވުަން.  ށް ފރުުޞަތުޢާޡމިަ ޢަލީ މެންބަރުއިއްޒަތްތެރި  ދާއިރާގެ މެދުހެންވޭރު

 

 ޢާޡިމް ވާހަކަދއެްކވެުން:  ޢަލީ މެންބަރު ދާއިރާގެ މެދުހެންވޭރު

 ؟ކަމެއްތޯއިދިކޮޅު ފަރާތްތަކުން ދަތިކުރަން ކުރަމުންދަނީ ކޮންއްޒަތްތެރި ރައީސް. ފުރަތަމަ ކަމަކަށް  އިޝުކުރިއްޔާ  

ގޮތުން އަގާ ގުޅޭ ގެޅވުާނެ. ދވެަނަ ކަމަކަށް ބްރިޖުއްޔާ ވަރަށް ރަނގަޖެއްއެނގި  މެންނަށްޑުނ އެ ކަންތައްތައް އަޅުގަ

ލަ  ޖުމު  ؛ކިހވާަރަކަށްތޯ  ، ތަފާތު ފަރާތްތަކުން އެކިއެކި އަގު ކިޔަމުންދާތވީެ  ،މުޅި ޖމުލްަ ޚަރަދު  ،ތަފާތު ފަރާތްތަކުން

މަޖިލީހުގެ މެންބަރއެްގެ   ،ންޓް އަޅުގަނޑުމެންނަށްގެ އެގްރިމެތިނވްަނަ ސވުާލަކަށް ބްރިޖު؟ ތޯގެ އަގަކީ ކޮބއަިބްރިޖު

 ތެރި ރައީސް. އްޒަތްއި ވަރަށް ބޮޑަށް ޝުކުރިއްޔާ ؟ ޔަތުން އަޅުގަނޑަށް ލިބިދާނެތޯހައިސއިް

 

 ރިޔާސަތުން ވާހަކަދެއްކެވުން:

 . ވަޒީރު

 

 މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: 

ބްރިޖަށް ޚަރަދުކުރވެޭނީ ކޮންސްޓްރަކްޝަން   .އްޒަތްތެރި މެންބަރު އެ ކުރެއްވި ސުވާލުގެ ޖަވާބުގައި ދަންނވަަންއިއާދެ!  

ވަރަކަށް މިލިޔަން ޑޮލަރު. ބާރައަށް  އަދި ޑިޒައިން ކޮންސަލްޓެންސީ  .މިލިޔަން ޑޮލަރު ގާތްގަނޑަކަށް  197ފޭސް ގައި  

ދިހަލަ  ޖުމު މަޝްރޫޢަށްދުއިސއަްތަ  މި  އާދެ!  ޑޮލަރު.  މިލިޔަން  ކުރެ  ،ވަރަކަށް  މި  ކަމަށް  މި  މި  ޚަރަދަކީ  ވޭ 

އިރުގައި ވަރަށް  ގޮތުން ބަލާ  އިންޖިނިއަރިންގެ   ،ހިމެނިފއަިވާ ޓެކްނިކަލް ހުރިހާ ކަމަކަށް ބަލާއިރުގައިޢުގައި  މަޝްރޫ

މި ހަދަނީ. އަޅުގަނޑުމެންނަށް ވެސް ކުރީގައި ހަދާފައިވާ އެއްވެސް  ށް  ންމެ އަގުހެޔޮކޮށް ހެދޭނެ ގޮތައެ.  ކުޑަ ޚަރަދެއް

ރި  މިލިޔަން ޑޮލަރު ކމަަށް ފާހަގަކޮށްފައި ހު  100ބަލާއިރުގައި  ތަކަށް  ޓްލް މިންގަނޑަކަށް ނުފެތޭ ރިޕޯޕްރޮފެޝަނަ

ބްރިއެއްޗެ އެކަނި  ޖުއްސަކީ  ތަނބުތައް  އވެަރަކުންނއެް.  ގެ  ނެހެދޭނެ  ބްރިޖެއް  އެހެންނަމވަެސް،  ޖަހާލވެިދާނެ. 

އެދުއިސައްތަ  ޑޮލަރު  މިލިޔަން  ޚަރަދވުާނެވަރަކަށް  ވެސް  މަދވުެގެން  ދޭތެރޭގައި  .ންމެ  ޖިއޮލޮޖިކަލް މި  ހުރި   

އިންޖިނިއަރިންގެ،  އި ފީޗަރސްތަކާ ފީޗަރސްތަކާއި  ކަމަކަށް  ޖިއޮގްރަފިކަލް  ބްރިޖު  ހުރިހާ  މި  ހެދޭނެ   ބަލާއިރުގައި 

ކަމުގެ ޕްރޮފެޝަނަލް އެންގަލަކުން ބަލާއިރުގައި އެ ދާއިރާއިން ކިޔަވައިގެން ހުރި   . އެންމެ އަގުހެޔޮކޮށް މި ހެދެނީ

    މިއަށވްުރެ އަގުހެޔޮކޮށއެް.ނެހެދޭނޭ މި ބްރިޖު ، އަޅުގަނޑު ދަންނވަާނީ ހައިސިއްޔަތުން ވެސް މީހއެްގެ

 

 ރިޔާސަތުން ވާހަކަދެއްކެވުން:

 އަރވުަން. ށް ފުރުޞަތުޢުޘްމާނަ ޖަމީލް މެންބަރުއިއްޒަތްތެރި  ދާއިރާގެ ގެމަނަފުށީ

 

 ވާހަކަދއެްކެވުން:ޢުޘްމާން  ޖަމީލް މެންބަރު ދާއިރާގެ ގެމަނަފުށީ

ބްރިޖުމިހާރު ޝެޑި ގޮތަށް  އޮތް  ނިމިގެންދާނެތއޯާއި ގެއުލްކޮށްފައި  މަސައްކަތް  ރޯނގާ،    ހުމެއް    އެއް،ގަދަ  ރީނދޫ 

ލާމަތީ ސެކިޔުރިޓއީެއް ނޫނީ ސަ  އްގެ ކަށް ފުއްމާލަފާނެތީ ކިހާވަރެދަނިކޮށް ކުއްލިއަ ފައި ހުރި މީހަކު ދަތުރުކުރަމުންޖެހި

ހުޅުމާލއެާއި އެއަރޕޯޓާ    އި،ލައަދި ހުޅުމާލއެާއި މާލެއާ ގުޅުވާ،  ވާނެތޯއާއި  ށްފއަިގއަި ޤާއިމުކޮރިޖުކަންތައްތަކެއް މި ބް

 . ޝުކުރިއްޔާ ؟ ރިއަށްދާނެތޯ ނިމިގެންދާއިރުލާ މަގުގެ މަސައްކަތް ކިހާ ސްޕީޑެއްގައި ކުއިގުޅުވަ

 

 ރިޔާސަތުން ވާހަކަދެއްކެވުން:

 ވަޒީރު. 

 

 ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު ވާހަކަދއެްކެވުން: މިނިސްޓަރ އޮފް 

ސުވާލުއި !  އާދެ އެ  މެންބަރުގެ  ދަންނވަަންއޒްަތްތެރި  ޖަވާބުގައި  ހުރީ  ބްރިޖު  .ގެ  ކަންތައްތައް  ސަލާމަތީ  ގެ 

އާ ގުޅޭ  ހުޅުލއެާއި ހުޅުމާލެ  އްސަބްރިޖުން ގޮހެދިފަ. އާދެ!  ގޮތަށް  ހުންނަންޖެހޭ    ،އިންޓަރނޭޝަނަލް މިންގަނޑުތަކަށް

ކޮންސަލްޓަ   މަގުގެ މަސައްކަތަޑިޒއަިން  ކޮންސަލްޓަންސީ  ށްންސީ  ޑިޒައިން  އަދި  އިޢުލާންކުރވެިފަ.  ގެ  ވަނީ 

ރުމަށް އަޅުގަނޑުމެން މަސައްކަތްކުރަނީ  ކޮންޓްރެކްޓަރަކާ ވެސް ހވަާލުކު  ،ކުރެވި ޑޒިައިން  ،ކަތްކުރާ ފަރާތެއް ހޮވި މަސއަް

ބްރިޖު މި ނމިެ    އަހަރު.  ހުޅުމާލއެާހަދާ  ހުޅުލއެިން  އޮންނާނީ ދާންޖެހޭ މަގު ވެސް އިރާދަކު  ނވްާއިރަށް  ރއެްވިއްޔާ 

 ޝކުުރިއްޔާ.  . ވޭނެ ގޮތް އޮންނާނީ ހަމަޖެހިފަހަމއަަށް ދެ ބްރިޖުން ހުޅުމާލއެާއެކީގައި . އޭރުން ނިމިފަ

 



13 

 

 ރިޔާސަތުން ވާހަކަދެއްކެވުން:

އިއްޒަތްތެރި  ދާއިރާގެ އަރވުަން. ތުލުސްދޫށް ފުރުޞަތުފަލާޙަ  އިބްރާހީމް މެންބަރު އިއްޒަތްތެރި   ދާއިރާގެ އިނގުރައިދޫ

 އަރވުަން. ށް ފުރުޞަތުއިބްރާހީމަ ވަޙީދު މުޙއަްމަދު މެންބަރު

 

 ވާހަކަދއެްކެވުން: އިބްރާހީމް  ވަޙީދު މުޙއަްމަދު މެންބަރު ދާއިރާގެ ތުލުސްދޫ

 އަޅާފއަި މިތާ   ރުގައި ވއެްޖެ ކަންނެލި ބްރިޖއެްއާދެ! ޝުކުރިއްޔާ އަޅުގަނޑު ދަންނވަާނީ ކުރީގައި އެމް.ޑީ.ޕީ ސަރުކާ

ނޫނިއްޔާ  ؟ނއާއެްތޯ މީއޭގެ ނމަޫ ؟ ށް ހެދީ ކިހިނެއްތޯއެ ބްރިޖަ  ؟ މިހރާުވީ ކޮންތާކުތޯ  އެ ބްރިޖު  .ބަޒާރުމަތީގއަި

ރާޅއާަޅާ  ؟ ތިބޭނީ ކޮންތާކުތޯއަޅާ ކުޅުންތެރިން  އޭރު ރާޅާ  ؟ ން ދަތުރުކުރވެޭނެތޯމަތި  މި ބްރޖިު  އެމް.ޑީ.ޕީ މީހުންނަށް

 ޝުކުރއިްޔާ. ؟ ކުތޯބޭފުޅުން ތިބޭނީ ކޮންތާ

 

 ރިޔާސަތުން ވާހަކަދެއްކެވުން:

 ވަޒީރު. 

 

 ވާހަކަދއެްކެވުން: މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރ ޑރ. މުޙއަްމަދު މުޢއިްޒު 

ޔާމީންގެ    ރައީސް  .ލިޓއީެއް ހެދީ މި ސަރކުާރުންބިޒިއ ބްރިޖެއް އެޅޭނެ ގޮތަށް ފީދޭތެރޭގަ  އާދެ! ހުޅުލއެާއި ހުޅުމާލއެާ

ބްރިޖު.  ސަރުކާރުން މިއެހެނވްީމާ،  ފެށުން  ސަރުކާރުގައި  ގެ  މި  ޗއަިނާ  .ވަނީ  ޔާމީން  ކުރެއްވި އަށްރއަީސް   

 ފެށުނީ. އޭގެ ކުރިއަކުން  ގެ މަސައްކަތްދެއްކެވި ހިސާބުން ބްރިޖު  ގެ ވާހަކަ ޗއަިނާ ރައީސާދަތުރުފުޅުގައި ބްރިޖު

 ނވުޭ. ޝުކުރިއްޔާ.   ޙަޤީޤަތަކަށް ހެދޭ ކަހަލަ އެއްވެސް ކަމެއް ކުރެވިފއައެްގޮތުން  ގެ މަސއަްކަތް ޢަމަލީބްރިޖު

 

 ރިޔާސަތުން ވާހަކަދެއްކެވުން:

ކަމުގައި ދަންނވަަން. މި ފރުުޞަތުގައި އަދިވެސް   ކަނޑއަެޅިފައިވާ ވަގުތު ނިމުނީހިސާބުން ސވުާލަށް  ޝުކުރިއްޔާ މި
ރަށް ބޮޑަށް  ށް ވައޒްަޢިމުޙއަްމަދު މު   .ރޑޮ  މިނިސްޓަރ އޮފް ހައުސިންގ އެންޑް އިންފްރާސްޓްރަކްޗަރފަހަރު    އއެް

 ންނވަަން. ޝުކުރު ދަ
______________ 


